
Кыргыз Республикасынын отун-энергетикалык ба-

лансында казып алынуучу көмүр башкы ролду ойнойт. Рес-

публиканын энергетикалык ресурстарынын арасында кө-

мүрдүн үлүшү 50% дан ашат. Экинчи жагынан, көмүр раз-

рездеринде көмүр иштетүү айлана-чөйрөгө олуттуу зыян 

алып келет. Макалада көмүр бассейндеринде көмүр казуу, 

негзинен, ачык ыкма менен ишке ашырылгандыктан, бузул-

ган жерлердин көйгөйлөрү, ошого байланышкан актуалдуу 

маселелер каралган. Эгер мамлекет көмүр өндүрүүчү ком-

панияларды бул жерди рекультивациялоого мажбурлаба-

са, топурак катмары ондогон жылдарга созулуучу топу-

рактын жаралуусунун табигый процессинде гана калыбы-

на келе турган бузулган жерлерди рекультивациялоо масе-

леси козголгон бойдон кала берет. Бирок, анткен менен, 

көптөгөн көмүр кендери жана анын котловандары көмүр 

казып алынгандан кийин рекультивацияланбаган бойдон 

калууда.  

Негизги сөздөр: кен байлыктар, көмүр, көмүр казуу, 

разрез, оодарылган жерлер, катуу топурак, рекультива-

ция, топурак кыртышы. 

В современном топливно-энергетическом балансе 

Кыргызской Республики ископаемый уголь играет ведущую 

роль. Среди энергетических ресурсов республики доля угля 

составляет более 50%. С другой стороны, разработка угля 

на угольных разрезах наносит больший урон окружающей 

среде. В статье рассматриваются проблема нарушенных 

земель в результате угледобычи, что наиболее актуально, 

ввиду того, что в основном на рассматриваемом угленос-

ном бассейне ведется открытый способ добычи угля. За-

тронуты вопросы рекультивации нарушенных земель, поч-

венный покров которых будет восстановлен только в про-

цессе естественного почвообразования, длящегося десят-

ки лет, если государство не будет регулировать процессы 

рекультивации этих земель угледобывающими компания-

ми. Однако многие разрезы и их котлованы остаются не 

рекультивированными после окончания добычи угля. 

Ключевые слова: недра, уголь, угледобыча, разрез, 

отвалы, грунт, рекультивация, почвенный покров. 

In the modern fuel and energy balance of the Kyrgyz Re-

public, fossil coal has a leading role.  Among the energy resour-

ces of the republic, the share of coal is more than 50%.  On the 

other hand, the development of coal in the coal mines causes 

more damage to the environment.  The article deals with the 

problem of the destroyed lands as the result of coal mining, 

which is most relevant, since the open-pit mining method is 

mainly carried out in the specific coal-bearing basin.  The is-

sues of reclamation of the destroyed lands, which soil covering, 

will be recovered only in the process of natural soil formation 

that lasts for decades, if the government does not regulate the 

reclamation of these lands with the coal mining companies, 

concerned.  However, many mines and their pits remain not 

reclaimed after the coal mining finishing. 

Key words: subsoil, coal, coal mining, mine, dumps, soil, 

reclamation, soil covering. 

Кыргыз Республикасынын заманбап отун-энер-

гетикалык балансында казып алынуучу көмүр маани-

лүү ролду ойнойт. Республикабыздын энергетикалык 

ресурстарынын арасында көмүр казуу 50% түзөт. 

Борбордук Азия республикаларынын арасында чал-

гындалган көмүр корлорунунун саны боюнча Кыр-

гызстан биринчи орунда турат (48,3%) [1,8]. 

Кыргызстандагы күйүүчү пайдалуу казып алы-

нуучу кендердин ичинде алдыӊкы орун көмүргө тие-

шелүү. Көмүрдүн мааниси Түндүк Кыргызстан үчүн 

олуттуу, бул жерде мунай жана күйүүчү газдардын 

болушу али белгисиз болгондуктан, республиканын 

бул аймагында сланец жана торфтун көлөмү өтө аз.   

Түндүк Кыргызстанда Борбордук Азиядагы эӊ 

ири көмүр казуу бассейнинин, Ысык-Көл өрөөнүндө 

бир катар кен казуучу жайлардын ачылышынын 

өнөр жайлык баасы аныкталды.  

Түндүк Кыргызстандын аймагындагы көмүр-

дүн геологиялык кору 10-12 млрд т жетет, бул мында 

көмүр өнөр жайынын кеӊири өнүгүүсүн айтып ту-

рат.  

Кавак көмүрбассейни жогорку триас-төмөнкү 

юрда түптөлгөн жана көмүрдүн топтолуусунун мезо-

зойлук этабына туура келет. Үстүртөн борпоӊ, топу-

рактуу болгон көмүр кумдардын жана сланецтин боз 

топурактарынын курамына кирет [1,2]. Аймактын то-

пурак кыртышы тоолуу, шиберлүү, талаалуу, таштак 

келет [3]. 

Кавак көмүр бассейни Нарын облусунун тоолуу 

ойдуӊундагы Мин-Куш-Көкөмерен жана Кара-Кече 

бир катар күрөӊ көмүрдүн кендерин өзүнө бирикти-

рип турат. Бассейндин борбордук бөлүгү (Миӊ-Куш 

ойдуӊу) – көмүр катмарынын аймагын шарттуу түрдө 

төмөнкүдөй кен жайларына бөлүштүрүүгө болот (чы-

гыштан батышка карай): Түндүк көмүр кен тилкесин-

де (Агулак, Тура-Кавак, Кашка-Суу), Түштүгүндө – 

Миӊ-Куш жана Көк-Мойнок. Бассейндин чыгыш бө-

лүгүндө (Кара-Кече жана Токсон-Теке дарыяларынын 

өрөөнүндө) кен жайлары Көкөмерен дарыясынын 

өрөөнүндөгү (Кара-Чолу) жана Көбүк-Суу (Сары-Ка-

мыш) бир катар анчейин чоӊ эмес көмүр катмарла-

рынан турат [6,7]. 

Райондун рельефи Тянь-Шандын бийик тоолуу 

аймактары үчүн типтүү келет: Тоо кыркаларынын 

бети көптөгөн агын суулар менен бөлүнгөн. Миӊ-Куш 

ойдуӊунун чегиндеги абсолюттук бийиктиктер 1500м 

(батыш) 3200 м (чыгыш чейин өзгөрүп турат. Кара-

Кече ойдугунун аянтында алар 2700-3300 м чегинде 

өзгөрөт. Тегизделген аянттардын көлөмү салыштыр-

малуу чоӊ эмес Миӊ-Куш-Көкөмерен жана Кара-Кече 

ойдуӊдарында сейрек кездешет [1,3]. 

Азыркы учурда көмүр казуучу райондордогу 

топурак катмарынын абалы түздөн-түз көмүрдү ачык 

жана ошондой эле жабык ыкма менен казуу боюнча 

жүргүзүлгөн тоо иштеринин кесепетинен геология-

лык чөйрөнүн бузулушуна көз каранды.   

Геоэкологиялык салыштырмалуу жагдай туура-

луу жалпы түшүнүктү тоо массасынын бийиктигинин 

жалпы көлөмүнүн же казылып алынган кендин бузул-

ган мейкиндиктин көлөмүнө болгон катышын илик-

төөгө алуу менен карап чыгууга болот [4]. 

Бул учурда, топурак катмарынын бузулуусун 

аныктоонун айрым аспектисин карап чыгууга болот, 

анткени, бузулган жердин аянттары тууралуу маалы-

маттын жоктугунун натыйжасында эсептөөлөрдү 

чыгарууда иштетилген аянтты колдонуу керек, ошон-

дой эле айрым учурда, казып алуунун көлөмүн жана 

жумушчу катмарлардын өндүрүмдүүлүгүн эсептөө 

аркылуу караса болот, бул тоо породаларынын мас-

сивдеринин, анын ичинде суу горизонтторунун бү-

түндүгүнүн бузулуу картинасын өзгөртөт жана геоло-

гиялык чөйрөнүн реалдуу бузулуулары менен салыш-

тырмалуу жер кыртышынын азайышына алып келет.   

Кавак көмүр бассейнинин аймагында тоо иште-

рин жүргүзүү көмүр казуучу рельефтин түп тамыры-

нан өзгөрүүсүнө алып келди. Кол менен казылган 100 

м жогору болгон оодарылган массивдер көбөйдү, алар 

миӊдеген гектарларды ээлейт, ал эми карьерлер ондо-

гон километрлерге чейин созулуп, алардын тереӊдиги 

400 м чейин жетүүдө [1,5]. 

Кавак көмүр бассейниндеги көмүрдү ачык казып 

алуулар кеӊири жайылтылган, жыл сайын анын раз-

рездеринин саны өсүүдө. Көмүрдү мындай ыкма ме-

нен казып алууну көмүр катмары жерден анча тереӊ 

эмес. 100 м ге чейинки тереӊдикте жайгашканда ишке 

ашырылат жана бул экономикалык көз караштан ал-

ганда пайдалуу дагы. Ошондой эле, шахталарга са-

лыштырмалуу, көмүр разрездеринде өндүрүш кыр-

сыктары болгон учурлар өтө эле аз. Экинчи жагынан 

ала турган болсок, көмүр разрездеринде көмүр иште-

түү айлана-чөйрөгө өтө олуттуу зыян калып келет. Би-

рок, көптөгөн разрездер жана алардын котловандары 

көмүр казып алгандан кийин рекультивацияланбаган 

бойдон калууда. Мындай көмүр казып алуу ыкмасы-

нын маӊызы – экскаватордун жардамы менен катуу 

топурактын үстүнкү катмарын алып салышат. Катуу 

топурактын жана породанын үстүнкү катмарын алган 

сайын экскаватор аны карьердин чоӊ жүк ташуучу 

унаасына жүктөйт, ал эми алар жүктү атайын төгө 

турган жайга ташып барып салышат. Оодарылып са-

лынган жүк төгүүчү жай чоӊ-чоӊ үймөк болуп, алар-

дын көлөмү бир нече километрге, бийиктиги ондогон 

метрге жетет. Оодарылган жерде бульдозерлер поро-

даны ары-бери түртүп тегиздейт да, оодарылган жай-

дын үстүнө жол салышат, ал жол менен жүк ташуучу 

унаалар жүрөт.  

Жайкы кургакчылык мезгилде оодарылган жай-

дын үстүндө жүк ташуучу унаалардын кыймылынан 

катуу чаӊ чыгат. Андыктан, жайкы мезгилде чоӊ жүк 

ташуучу унаалар жүрүүчү жолго суу чачкын унаалар 

чаӊды «кагып киргизүү үчүн» тынымсыз суу сээп ту-

рушат. Экскаваторлор көмүр катмарга жеткенде кө-

мүр казып алуу иштери башталат. Казылып алына 

турган породалар, эреже катары, иштетилүүчү тоодо-

гу аймактан тышкары кошумча аянтка барып жүк-

төлөт.   



 

 

14 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, №11, 2018 год  

 

Сүрөт 1. Мин-Куш күрөӊ көмүр кениндеги казуу иштери. 

  
Азыркы учурда Мин-Куш күрөӊ көмүр кенинде төмөнкүдөй компаниялар иштетүү жүргүзүп жатышат: 

№ 

Мин-Куш күрөӊ көмүр 

кенин иштетүүчү 

компаниялар 

Жердин үстүнкү 

катмарынын бузулган 

аянтынын фактылык 

көрсөткүчү, кв.м. 

Эскертүү 

1.  ААК «Жумгал суу курулуш» 3313,98 №1 «Миӊ-Куш» көмүр кенинин батыш 

тилкесинде «Кенч» разрезин иштетет     

2.  ЖЧК «Разрез Бузурманкул-Т» 6903,02 «Мин-Куш» батыш көмүр кенинин 

Минкуш тилкесин иштетет   

3.  ЖЧК «Нарын Комур» 29965 «Миӊ-Куш» көмүр кенинин түндүк-

батыш бөлүгүндөгү «Тууракавак 
Северный» тилкесин иштетет 

4.  ЖЧК «Нарк-Тоо» 12725 «Миӊ-Куш» көмүр кенинин «Түштүк 

мүлдө чыгыш бөлүгү» тилкесин иштетет   

5.  ЖАК «Берекет» 76214 «Тууракавак» көмүр кенинин тилкесинин 

түндүк-чыгыш флангын иштетет   

 

Жогоруда аталган компаниялар төмөнкүдөй 

одоно эреже бузууларга жол беришүүдө:   

 Казуу иштерин жүргүзүүдө топурактын тү-

шүмдүү катмары алынбайт, бул Кыргыз Республи-

касынын «Кендер тууралуу» Мыйзамынын одоно 

бузулуусу болуп эсептелет.   

 Катуу турмуш-тиричиликтик калдыктарга 

орун берилген эмес, база жана иштетилип жаткан 

тилкеде катуу-тиричилик калдыктары жана металл 

сыныктары төгүлгөн.   

Ошентип, көмүр казуучу компаниялардын са-

нынын өсүшү менен рекультивациялоону талап 

кылган бузулган жердин аянты эки эсеге көбөйдү.   

Ошондой эле, белгилей кетчү нерсе, тоо иште-

ринин кесепетинен бузулган массивдердин олуттуу 

бөлүгү экологиялык жактан жагымсыз абалда бо-

луп, бул жакын жайгашкан калктуу пункттардын 

жашоосунда түздөн-түз терс таасирин тийгизүүдө.   

Топурак кыртышы дээрлик толугу менен бузу-

лууда жана деградацияланууда, аны менен бирге, 

бул аймакта жашаган өсүмдүктөр жана жаныбарлар 

да жоголууда.   

Статистикалык маалымат боюнча, көмүр бас-

сейнинин аймагындагы көмүр казууда бузулган 

жердин аянты 2017-жылдын аягында 70 миӊ га түз-

гөн. Бул бузулган жердин бир бөлүгү гана, анткени 

жер балансындагы рекультивацияланган аянттар бу-

зулган жердин аянтынан алынат [1].  

Көмүр бассейнинин аймагында топурак катма-

рына тийишпеген токойлук рекультивация жүргү-

зүлдү, бул учурда аймактын жаратылышты коргоо-

чу экологиялык функциялары олуттуу калыбына 

келтирилгенине карабастан, топурак кыртышы он-

догон жылдарга созулуучу топурак түзүүчү табигый 

процесстин натыйжасында гана калыбына келтири-

лет.   

Жыйынтыгында белгилей кетчү нерсе, кендер 

тууралуу мыйзамга ылайык, кен жайларын издөө, 

чалгындоо же иштетүүгө карата колдонулуучу дол-

боорлор милдеттүү түрдө экологиялык экспертиза-

дан өткөрүлүп, тийиштүү эксперттик бүтүмдөрдү 

чыгарууга тийиш.   

Ошентип, каралып жаткан көйгөйлөрдүн жы-

йынтыгы боюнча айрым төмөнкүдөй корутунду чы-

гарууга болот.   

Кен байлыктар тоо өндүрүшүнүн объектиси 

жана операциялык базиси болуу көптөгөн таасирге 

дуушар болот. Кен байлыктар биосферанын эле-

менттерине тиешелүү болгондуктан, аларды коргоо-

до илимий негиздүү жана экономикалык жактан 

пайдалуу жана комплекстүү колдонууну камсыздоо 

каралышы керек.  

Экологиялык позициядан алганда, каралган 

аймакта, кенди пайдалануу иштерин аткарууда Кыр-

гыз Республикасынын экологиялык мыйзамдары, 

анын ичинде 2009-жылдын 8-майында кабыл алын-

ган «Кыргыз Республикасында экологиялык кооп-

суздукту камсыздоо боюнча жалпы техникалык рег-

ламенти» Мыйзамы; 1999-жылы 16-июнда кабыл 

алынган Кыргыз Республикасынын «Экологиялык 

экспертиза тууралуу» Мыйзамы ж.б. аткарылууга 

тийиш.   

